
OTORITE LAPOLIS, DEFANSÈ KOMINOTÈ AK JÈN KI AFEKTE YO RANTRE NAN 

KANPAY “OGMANTE LAJ LA”  
 

Ou ka gade nouvo videyo ki sipòte pwopozisyon an La; Transkripsyon konplè a 
disponib anba 

 
Gouvènè Andrew M. Cuomo jodia te devwale yon nouvo videyo ki prezante otorite 
lapolis yo, defansè kominotè ak jèn ki afekte yo kap eksprime sipò yo nan pwopozisyon 
Gouvènè a pou ogmante laj la. Nan kòmansman semèn sa a, Gouvènè Cuomo te lanse 
kanpay Eta pou “Ogmante Laj la” pou devlope sipò pou pwopozisyon an epi ankouraje 
Nouyòkè yo pou kontakte lejislatè yo sou kesyon sa a. Efò sa a gen ladan yon nouvo 
sitwèb, www.ny.gov/RaiseTheAge, ak faktè kle osijè anprizonman adolesan yo nan 
prizon adilt sa kap ede Nouyòkè yo konprann gravite pwoblèm sa a.  
 
“Daprè lwa aktyèl New York, plizyè santèn jèn moun te fèmen nan prizon adilt kote yap 
sibi abi e yo gen mwens chans pou reabti lavi yo,” Gouvènè Cuomo te deklare. 
“Ogmante laj la ak refòme sistèm jistis jivenil New York la se yon obligasyon, non 
sèlman paske lap ede jèn ki a risk yo rebati lavi yo, men paske li pral amelyore sekirite 
piblik nan kominote yo toupatou nan eta. Se poutèt sa a refòm sa dwe pase ane sa a, e 
mwen ankouraje tout Nouyòkè pou yo jwenn avèk nou pou fè sistèm jistis nou an vin pi 
fò ak pi ekitab pou tout moun.” 
 
Pwopozisyon Gouvènè a gen ladan ogmante laj responsabilite kriminèl pou asire ke jèn 
laj 16- ak 17 ane yo ki kondane pou ofans non-vyolan pa anprizone avèk popilasyon 
prizon adilt la. Lè nou ogmante laj la epi enplemante mezi bon sans kap ede jèn ofansè 
yo pou retounen nan bon direksyon grasa mwayen ot ke anprizonman, New York ka 
diminye sou krim pi efikasman nan redwi pousantaj residivis, ansanm avèk redwi 
depans finansye jistis kriminèl ak sistèm prizon an. Lè yo kenbe lwa jan li ye a, sekirite 
piblik la konpwomèt akoz jèn yo ki trete tankou adilt gen 26 pousan chans ki pi elve pou 
yo retounen nan prizon pase jèn yo ki trete tankou jivenil. Ou kapab jwenn enfòmasyon 
anplis nan www.ny.gov/RaiseTheAge.  
 
Moun ki te parèt jodia nan videyo ki te anonse a se:  

• Juan Cartagena, Prezidan ak Avoka Jeneral Latino Justice PRLDF 

• Janet DiFiore, Avoka Distri Westchester  

• Melanie Hartzog, Direktè Egzekitif, Fon Defans pou Timoun  

• Steven Krokoff, Chèf Depatman Polis Albany 

• Charles Nunez, Defansè Kominote Reprezantan Jèn 

• Allen Riley, Sheriff Konte Madison 

• Steven Smith, Chèf Lapolis Albany 

• Anjelique W., anprizone nan laj 17 ane 
 
Ou ka wè videyo a sou YouTube LA, e li disponib pou telechaje pou TV-kalite LA. 
Transkripsyon konplè videyo a disponib anba:  
 
Melanie Hartzog: “New York se yon lidè nasyonal.” 
 
Juan Cartagena: “Men gen Nouyòkè ki pa jwenn yon chan ekitab.” 
 
Allen Riley: “Jèn nou yo bezwen èd nou.” 
 
Janet DiFiore: “Sistèm jistis kriminèl New York la se youn nan sèlman de nan peyi a @” 
 
Anjelique W.: “@sèlman de nan peyi a @” 
 
Steven Krokoff: “@ki trete otomatikman jèn 16- ak 17-ane tankou adilt @” 
 
Juan Cartagena: “@kèlkeswa ofans lan.” 
 
Melanie Hartzog: “Li demode. Li pa jis.” 
 
Allen Riley: “Li pa jis.” 
 
Charles Nunez: “Kidonk se moman pou nou ogmante laj la.” 
 
Steven Krokoff: “Ogmante laj la.” 
 
Janet DiFiore: “Ogmante laj la.” 
 
Naratè: “Trete jèn tankou adilt fè yo gen plis chans pou yo residive @” 
 
Janet DiFiore: “@pou komèt plis krim @” 
 
Charles Nunez: “@ak pou konpwomèt sekirite piblik.” 
 
Steven Krokoff: “Nou bezwen sipòte adolesan yo,” 
 
Juan Cartagena: @”epi fè yo jwenn èd,” 
 
Anjelique W.: “@tretman an,” 

Allen Riley: “@ak sèvis yo bezwen.” 
 
Melanie Hartzog: “Nou bezwen pou nou retire jèn yo nan prizon adilt yo,” 
 
Janet DiFiore: “@pou ba yo yon chans pou yo reyisi epi chanje lavi yo direksyon.” 
 
Steven Krokoff: “Sistèm nou gen kounye a pa travay.” 
 
Anjelique W.: “Nou dwe chanje sitiyasyon an.” 
 
Charles Nunez: “Nou dwe chanje sitiyasyon an.” 
 
Naratè: “16- santèn minè chak ane sele avèk dosye kriminèl @”  
 
Juan Cartagena: “@ki kreye baryè pou siksè pou rès lavi yo.” 
 
Melanie Hartzog: “Li lè pou nou bay jèn nou yo dwa yo merite a.” 
 
Charles Nunez: “@pou asire ke gen jistis pou tout moun,” 
 
Steven Krokoff: “@epi pou trete adolesan nou yo ekitableman.” 
 
Janet DiFiore: “Li lè pou nou kanpe pou jèn nou yo.” 
 
Juan Cartagena: “Li lè pou nou ogmante laj la.” 

